
              Polisi Diogelu
Cyflwyniad
Mae creu amgylchedd diogel a chroesawgar, lle caiff pawb eu parchu a’u gwerthfawrogi, wrth galon diogelu. Mae’n ymwneud â sicrhau bod eich Benthyg (enw) yn cael ei redeg mewn ffordd sy’n mynd ati i atal niwed, aflonyddu, bwlio, camdriniaeth ac esgeulustod. Mae’n ymwneud â bod yn barod i ymateb yn ddiogel ac yn dda os bydd yna broblem. 
Mae gan bawb yn y sefydliad ran i’w chwarae mewn diogelu. Dylai ddod yn rhan o’ch gweithgareddau dyddiol.
Templed Polisi Diogelu
Bydd Benthyg (enw) yn ymdrechu ar bob adeg i ddarparu gwasanaethau a gweithgareddau sy’n lleihau risg ac sydd mor ddiogel ag y gallwn ni eu gwneud.  Ein nod yw amddiffyn ein staff, ein gwirfoddolwyr a’n cyfranogwyr rhag niwed neu gamdriniaeth, atal amharu ar iechyd neu ddatblygiad, a hyrwyddo cyfleoedd bywyd pobl. Gweithiwn mewn partneriaeth ag asiantaethau lleol / cenedlaethol eraill i sefydlu gweithdrefnau priodol am adrodd, gwneud atgyfeiriadau, manteisio ar hyfforddiant a chymorth arbenigol, yn ôl yr angen.  
Mae diogelu yng Nghymru yn cael ei lywodraethu gan Ddeddf Gwasanaethau Cymdeithasol a Llesiant (Cymru) 2014.  Mae gan Gymru un set o Weithdrefnau Diogelu Cymru i bawb sy’n gweithio mewn cysylltiad â phlant, pobl ifanc neu oedolion sydd efallai mewn risg. Mae’r Gweithdrefnau ar gael yn rhydd fel ap mae’n bosibl ei lawrlwytho i ffôn neu lechen gan ddefnyddio’r ddolen: www.diogelu.Cymru .  
Rydyn ni’n hyrwyddo defnydd yr ap a chydymffurfiaeth â’r Gweithdrefnau.  Mae angen i unrhyw doriad difrifol arferion diogelu gael ei adrodd i’r Swyddog Diogelu.
Recriwtio

Bydd Benthyg (enw) yn ceisio recriwtio gan ddefnyddio gweithdrefnau, arferion diogelu a gwiriadau priodol. Mae ymgeiswyr yn cael cyfweliad a byddwn yn mynnu ac yn darllen geirdaon am bob swydd a rôl wirfoddol cyn penodi neb.  




Polisïau

Byddwn ni’n darparu rhaglen gynefino i’r holl wirfoddolwyr a staff newydd, hyfforddiant priodol i alluogi’r holl bersonel i ymgymryd â’u rolau’n ddiogel ac yn hyderus, a hyfforddiant parhaus yn unol â datblygiad personol a phroffesiynol unigolion a’n sefydliad.

Byddwn yn adolygu’n gweithdrefnau recriwtio yn rheolaidd mewn ymateb i newidiadau mewn deddfwriaeth a systemau tu allan i’n sefydliad ni e.e. gwiriadau DBS a rhestri gwahardd.

Gwirfoddolwyr

Mae’n bwysig bod ein holl wirfoddolwyr yn cael eu trin yn deg, yn derbyn disgwyliadau clir am eu rôl o fewn y sefydliad ac yn cael eu cefnogi i gyflenwi’r rôl yna. Bydd ein gwirfoddolwyr yn parchu holl bolisïau petrhnasol Benthyg (enw) ar bob adeg fel cynrychiolwyr Benthyg (enw).  

Swyddog Diogelu

Ein Swyddog Diogelu penodedig ydy (rhowch yr enw) a bydd ar gael i’r holl staff a gwirfoddolwyr siarad ag ef/hi, os oes ganddyn nhw unrhyw bryderon, problemau neu gwynion ynglŷn â diogelwch, llesiant neu ymddygiad gwirfoddolwyr a staff. 

Bydd gan y Swyddog Diogelu fynediad i hyfforddiant priodol i’w gefnogi/chefnogi yn y rolau yma. Bydd yn cydgysylltu ag asiantaethau lleol a chenedlaethol priodol, yn cyfrannu at bolisïau priodol, yn cynnal cofnodion ac yn cadw cyfrinachedd, yn dilyn ac yn hyrwyddo’r polisi hwn o fewn y sefydliad, ac yn cefnogi neu’n rhoi mynediad i gymorth ar gyfer unigolion sy’n dioddef niwed neu gamdriniaeth.

Ymwybyddiaeth o niwed neu gamdriniaeth 

Mae niwed yn cael ei achosi gan ddamweiniau, camdriniaeth fwriadol (rhywiol, corfforol, emosiynol ac ariannol), esgeulustod (bwriadol neu beidio) neu ffactorau fel bwlio, agweddau rhagfarnllyd neu fethu â galluogi person i gymryd rhan mewn gweithgareddau sydd ar agor i’r mwyafrif o’u cymheiriaid.

Bydd pob digwyddiad o niwed i neb sy’n ymwneud â’n gwasanaeth yn mynnu ymateb priodol er mwyn lleihau risgiau a gwella ein gwasanaeth. Mae gweithredoedd bwriadol o niwed (rhywiol, corfforol, emosiynol ac ariannol) ac esgeuustod yn gamdriniaethau yn erbyn y person a byddan nhw’n denu camau disgyblu ac yn mynnu adroddiadau ac atgyfeiriadau at wasanaethau cymdeithasol, yr heddlu, cyrff proffesiynol eraill a’r Gwasanaeth Datgelu a Gwahardd (DBS) os ydyn nhw mewn gweithgaredd sy’n cael ei reoleiddio.

Niwed arwyddocaol  

Derbynnir mai niwed arwyddocaol yw’r pwynt lle mae’n briodol cyfeirio’r sefyllfa at asiantaethau statudol. Mae’n bosibl bod y niwed yn digwydd dros nifer o ddigwyddiadau neu efallai’n ddigwyddiad unigol, difrifol. Mae’n well chwilio am gyngor na pheidio â gwneud dim. Nid rôl neb yn eich sefydliad chi yw pennu a ydy camdriniaeth wedi digwydd, dim ond i’w hadrodd i’r asiantaethau statudol, sydd dan ddyletswydd i ymchwilio iddi.

Pan fydd risg niwed arwyddocaol i’n defnyddwyr gwasanaeth, gwirfoddolwyr neu staff, mae’r Swyddog Diogelu a’r dirprwy wedi eu grymuso i weithredu fel a ganlyn.

· Cofnodi pob sgwrs ynglŷn â’r mater
· Llofnodi a gofyn am lofnodion ar adroddiadau a datganiadau
· Chwilio am gyngor yn gyfrinachol oddi wrth ffynonellau arbenigol
· Rhannu pryderon (gyda chydsyniad lle bo’n ofynnol ac yn briodol) yn fewnol ag uwch staff / Cadeirydd y Bwrdd 
· Rhannu pryderon a gwneud atgyfeiriadau at asiantaethau allanol fel y Gwasanaethau Cymdeithasol, yr Heddlu neu’r NSPCC fel y bo’n briodol dan yr amgylchiadau
· Gwneud atgyfeiriad at y Gwasanaeth Datgelu a Gwahardd ynghylch staff neu wirfoddolwyr mewn gweithgaredd sy’n cael ei reoleiddio y mae eu hymddygiad yn niweidiol i ddefnyddwyr gwasanaeth a phan fyddan nhw’n cael eu symud o weithgaredd sy’n cael ei reoleiddio


Cyfrinachedd

Bydd pob adroddiad a lòg (gan gynnwys cofnodion personèl) yn cael eu cadw’n ddiogel ac yn gyfrinachol yn unol â pholisi diogelu data Benthyg (enw) a’i ddatganiad cyfrinachedd, neu yn unol â Chod Ymarfer y DBS os yw’n briodol, oni bai neu nes ei bod yn angenrheidol rhannu’r deunydd hwn â’r asiantaethau a enwir uchod. Bydd gwybodaeth yn cael ei rhannu ar sail yr angen i wybod yn unig.

Cyfathrebu

Byddwn yn cyfathrebu’r polisi yma i’r holl staff, ymddiriedolwyr a gwirfoddolwyr gan ddefnyddio dulliau, fformatau ac iaith briodol. Bydd copi ar gael ar y wefan ac ar gais i bob aelod ac i’r cyhoedd gan ddefnyddio fformatau ac iaith briodol er mwyn cyfleu’r hanfod.  Rydyn ni’n cefnogi ac yn annog ein holl wirfoddolwyr a staff i godi eu llais ac i gysylltu â’r Swyddog Diogelu a enwir pan fydd

· gofid (pryder, ystyriaeth neu amheuaeth am ymarfer neu driniaeth gwirfoddolwr neu gydweithiwr, neu eu hamgylchiadau), neu
· datgeliad (gwybodaeth am berson mewn perygl neu’n dioddef o niwed arwyddocaol) neu
· honiad (y posibilrwydd y gallai gwirfoddolwr neu aelod o staff beri niwed i berson sydd yn eu gofal) 

Mae staff neu wirfoddolwyr yn gallu adrodd pethau sydd ddim yn iawn, sy’n anghyfreithlon neu os ydy rhwyun yn y gwaith yn esgeuluso eu dyletswyddau, yn gosod iechyd a diogelwch rhywun mewn perygl neu’n cuddio camwedd. 

Yn y lle cyntaf dylen nhw siarad â’r Swyddog Diogelu neu’r ymddiriedolwr sydd â chyfrifoldeb priodol. Byddai’n well gennyn ni petai ein haelodau a’n personèl yn defnyddio prosesau mewnol lle bynnag y bo modd i wneud adroddiad fel uchod, ond nid yw hyn yn eu hatal rhag gwneud adroddiad neu atgyfeiriad at asiantethau statudol fel Gwasanaethau Cymdeithasol neu’r Heddlu, yn eu hawl eu hun fel unigolyn preifat. Rydyn ni hefyd yn cefnogi ein staff neu ein gwirfoddolwyr i godi pryderon neu i ddatgelu gwybodaeth maen nhw’n credu ei bod yn dangos camarfer – chwythu’r chwiban (datgelu er budd y cyhoedd). 

Er mwyn annog pawb sy’n ymwneud â Benthyg (enw) i ddeall mai cyfrifoldeb pawb ydy diogelu, byddwn ni’n rhoi diogelu ar agenda cyfarfodydd ymddiriedolwyr a gwirfoddolwyr, yn rhoi cyfleoedd am drafodaethau ynghylch ystyriaethau a phryderon ac yn myfyrio, adolygu a pharhau i ddysgu a gwella yn ein cyfrifoldebau diogelu.


Manylion cysylltu’r Swyddog Diogelu: 

Enw: 

Swydd: 

